
Swyddog Rheoli Prosiect
Disgrifiad Swydd
Teitl y Swydd: 
Swyddog Rheoli Prosiect
Oriau Gwaith : 
0.6 cyfwerth ag amser llawn 21 awr yr wythnos 
Cyflog: 

£16,645 y flwyddyn (£27,741 pro rata)
Daliadaeth: 
Tymor penodol tan fis Mehefin 2024
Yn atebol i:                Rheolwr y Prosiect Mentora (RhCM Cymru)
Yn gyfrifol am: 
Y rheiny sy’n cael eu mentora
Lleoliad: 
O bell am y tro ond gall fod yn Abertawe, Caerdydd, Casnewydd neu Wrecsam wedi hynny
Trosolwg o’r Prosiect

Mae’r rhaglen fentora ‘Pŵer Cyfwerth a Llais Cyfwerth’ yn rhaglen bartneriaeth newydd gyffrous sydd â’r potensial i drawsnewid bywyd cyhoeddus yng Nghymru.
Bydd yn recriwtio ac yn mentora menywod amrywiol, pobl BAME, pobl anabl a phobl LGBT i gymryd rhan mewn bywyd cyhoeddus, yn sefyll am swydd yn y maes gwleidyddol, gwasanaethu ar fyrddau cyhoeddus, byrddau elusennol neu fel llywodraethwyr ysgol. Mae ganddi’r grym i drawsnewid cymdeithas Cymru drwy gefnogi pobl amrywiol i ddod i bŵer fel bod ein sefydliadau gwleidyddol a chyhoeddus yn adlewyrchu dinasyddion amrywiol Cymru’n well.  
Mae’n adeiladu ar raglenni mentora llwyddiannus blaenorol a gynhelir gan y Tîm Cefnogi Ieuenctid Ethnig (EYST) a RhCM Cymru. Felly, mae eisoes gennym fframwaith gwych er mwyn cychwyn y prosiect. Mae’r ddau gynllun wedi golygu pobl yn dod yn Ymgeiswyr y Senedd, AS, Cynghorwyr, aelodau byrddau cyhoeddus, ymddiriedolwyr a llywodraethwyr ysgol.

Nod y rhaglen hon yw sicrhau, yn y dyfodol, y bydd y sawl sy’n gwneud penderfyniadau, gwleidyddion a’r llywodraeth yn adlewyrchu ein cymdeithas fwyfwy amrywiol yn well. Bydd hyn yn lleihau’r tebygolrwydd o effaith negyddol anghymesur ar unrhyw bandemig yn y dyfodol ar grwpiau nodweddion gwarchodedig. Rydym am fod yn rhan o ymdrechion nid yn unig i adeiladu’n ôl yn well ond yn decach.
Prosiect tair blynedd yw hwn y bwriedir ei gynnal rhwng mis Gorffennaf 2021 tan fis Mehefin 2024 ac fe’i hariennir gan y Loteri Genedlaethol a Llywodraeth Cymru.
Y Bartneriaeth

Rydym yn grŵp o sefydliadau cydraddoldeb arweiniol sydd wedi dod ynghyd i gyflawni’r prosiect hwn i sicrhau ei fod wir yn groestoriadol. Mae pob un ohonom yn arweinwyr yn ein maes: 

•
Mae Anabledd Cymru’n ceisio cyflawni hawliau, cydraddoldeb a bod pobl anabl yng Nghymru’n gallu byw’n annibynnol.

•
Mae’r Tîm Cymorth Ieuenctid Ethnig (EYST) yn gweithio i gefnogi pobl lleiafrifoedd ethnig yn ogystal â herio stereoteipiau negyddol am amrywiaeth ethnig yng Nghymru.

•
Cenhadaeth Stonewall Cymru yw cyflawni cydraddoldeb cyfreithiol a chyfiawnder cymdeithasol i bobl lesbaidd, hoyw, deurywiol a thraws yng Nghymru.
•
Gweledigaeth Rhwydwaith Cydraddoldeb Menywod (RhCM) Cymru yw Cymru heb wahaniaethu ar sail rhyw, lle mae gan yr holl fenywod a dynion awdurdod a chyfle cyfartal i lunio’r gymdeithas a’u bywydau eu hunain. 

Y partner arweiniol fydd RhCM Cymru sydd eisoes wedi treialu dwy raglen fentora i fenywod amrywiol a bydd Rheolwr y Prosiect yn cael ei gyflogi gan RhCM Cymru.

Gwybodaeth am EYST 
Elusen arobryn a arweinir gan fuddiolwyr sy’n ymrwymedig i gefnogi pobl lleiafrifoedd ethnig sy’n cynnwys ffoaduriaid a cheiswyr lloches yw EYST. Ein gweledigaeth yw Cymru lle gall pobl lleiafrifoedd ethnig gyfrannu, cymryd rhan a bod yn rhan werthfawr o Gymru a’n cenhadaeth yw cyflawni gwasanaethau o safon a hygyrch gan weithio mewn partneriaeth ag eraill i gyflawni hyn. Rydym yn cyflawni gwasanaethau ledled Cymru i gefnogi pobl i gael mynediad i gyflogaeth, addysg, hyfforddiant, tai, iechyd ac eiriolaeth gan gynnwys cymorth i bobl ifanc, teuluoedd, ffoaduriaid, ceiswyr lloches, ymfudwyr a grwpiau cymunedol lleiafrifoedd ethnig, yn ogystal â gweithio gyda’r gymuned ehangach i herio hiliaeth.
Nodau’r swydd
Mae’r rôl hon yn cynnwys cefnogi Rheolwr y Prosiect a gweithio gyda’r tri Swyddog Prosiect arall wrth gyflawni’r cynllun mentora. Byddwch yn bennaf yn rhan o recriwtio a chefnogi’r garfan o’r rheiny sy’n cael eu mentora a mentoriaid o EYST, sicrhau eu bod yn cael eu gwahodd i’r prif ddigwyddiadau dysgu a’u mynychu, cynnal y rhwydwaith cefnogi cyfoedion ar gyfer eich carfan o’r rheiny sy’n cael eu mentora ac ymgysylltu â Rheolwr y Prosiect. 

Gyda record brofedig o gyflawni prosiectau, byddwch yn fywiog, yn drefnus ac yn gallu cyfathrebu’n dda a chysylltu â phobl i’w helpu i gyflawni eu nodau. Byddwch yn hynod hunan-gymhellol, yn gallu gweithio ar eich menter eich hun ac yn barod i ymuno â thîm sy’n perfformio’n uchel ond cefnogol sy’n ymrwymedig i gydraddoldeb.
Prif Amcanion y Rôl:
· Cefnogi’r Rheolwr Prosiect wrth gyflawni rhaglen fentora lwyddiannus yn ôl cynllun y prosiect

· Gweithio gyda’ch carfan o’r rheiny sy’n cael eu mentora i’w galluogi i gael mynediad i’r rhaglen ddysgu, elwa o grŵp cymorth cyfoedion ac o’r berthynas â’i fentor. 

Prif Gyfrifoldebau a Dyletswyddau: 

Trefniant a Chyflawniad y Prosiect

· Cefnogi Rheolwr y Prosiect Mentora wrth sefydlu’r holl systemau ac arwain wrth recriwtio’r rheiny sy’n cael eu mentora a mentoriaid gan rwydweithiau EYST

· Cydweddu’r rheiny sy’n cael eu mentora â mentoriaid priodol.

· Cefnogi wrth drefnu digwyddiadau a sesiynau hyfforddiant drwy ddod o hyd i siaradwyr priodol, trefnu sesiynau Zoom a/neu ddigwyddiadau corfforol.

· Trefnu’r grŵp cefnogi cyfoedion ar gyfer eich carfan o’r rheiny sy’n cael eu mentora o garfan EYST.

· Gweithio gyda phartneriaid a Rheolwr y Prosiect Mentor i recriwtio ac ymgysylltu â’r holl fentoriaid posib a chadw cofrestr ohonynt.
· Cadw cofnod o holl gyflawniadau’r sawl sy’n cael eu mentora wrth iddynt ddatblygu, sgwrsio â hwy’n rheolaidd, fel sy’n briodol, ar eu taith ddysgu. 

· Cefnogi’r rheiny sy’n cael eu mentora, yn ôl yr angen, fesul achos.

· Adrodd a gwerthuso bob chwarter.

Ymgysylltiad Partneriaeth

· Ymgysylltu â’r tri swyddog prosiect arall a Rheolwr y Prosiect Mentora i sicrhau bod y rhaglen yn cael ei chyflawni’n effeithiol.

· Rhwydweithio’n eang ar draws y sector cyhoeddus a’r trydydd sector i hyrwyddo’r prosiect a nodi cyfleoedd sy’n berthnasol i’r prosiect.

Cyfathrebu Allanol

· Bod yn llysgennad ar gyfer y prosiect a siarad mewn digwyddiadau lle y bo’n briodol.

· Ymgysylltu â Swyddog Cyfathrebu ac Ymgysylltu RhCM i helpu i hysbysebu’r prosiect.

Cyfrifoldebau a Dyletswyddau Cyffredinol

· Gwneud dyletswyddau’r disgrifiad swydd yn unol â pholisïau gweithredol EYST a’r sefydliadau partner, gan gynnwys, ond nid yn gyfyngedig i’r: polisi diogelwch, y polisi amrywiaeth, y polisi cyfryngau cymdeithasol, y polisi diogelu data, gweithio gartref a pholisïau eraill.
· Cynnal perthnasoedd gwaith da gyda’r holl randdeiliaid, gan gynnwys staff, mentoriaid, y rheiny sy’n cael eu mentora, gwirfoddolwyr, Cyfarwyddwyr/Ymddiriedolwyr, sefydliadau partner ac aelodau.

· Cyfrannu ar weinyddiaeth a chyflawniad cyffredinol holl raglenni eich sefydliad cyflogi, yn ôl yr angen.

· Ymgymryd ag unrhyw ddyletswyddau rhesymol eraill fel sy’n ofynnol yn y rôl.

Manyleb Person
	Profiad
	Hanfodol
	Dymunol

	Profiad o gyflawni prosiectau i safon uchel.
	X

	

	Profiad neu ddealltwriaeth hynod gref o’r hyn y mae rôl mewn bywyd cyhoeddus yn ei olygu.
	
	X

	Sgiliau
	
	

	Sgiliau rhyngbersonol profedig a’r gallu i ryngweithio ar bobl lefel a’r gallu i ennyn diddordeb.
	X
	

	Gwaith tîm rhagorol.
	X
	

	Sgiliau cyfathrebu cyffredinol rhagorol gan gynnwys doethineb a diplomyddiaeth i feithrin perthnasoedd gyda rhanddeiliaid gwleidyddol.
	X
	

	Sgiliau cyflwyno rhagorol a’r gallu i ddylanwadu ar gynulleidfaoedd mewn amrywiaeth o leoliadau.
	
	X

	Sgiliau hwyluso rhagorol.
	
	

	Sgiliau rheoli amser rhagorol gyda’r gallu i wneud gwaith o safon heb fawr o oruchwyliaeth.
	X
	

	Sgiliau rheoli prosiect da.
	X
	

	Llythrennedd cyfrifiadurol, gan gynnwys cyfarfodydd ar-lein a gweithio o bell, lle y bo’n briodol.
	X
	

	Gwybodaeth
	
	

	Gwybodaeth a dealltwriaeth o faterion cydraddoldeb a hawliau dynol ar draws yr holl nodweddion gwarchodedig a’r rhwystrau a’r heriau i gymunedau yn benodol mewn perthynas â hil ac ethnigrwydd.
	X
	

	Gofynion eraill
	
	

	Ymrwymiad cryf i werthoedd sefydliadol EYST o Gydraddoldeb, Hawliau Dynol, Cyfiawnder Cymdeithasol a Gwneud Gwahaniaeth Cadarnhaol.
	X
	

	Yn hyderus wrth ddefnyddio’r cyfryngau cymdeithasol gan gynnwys Twitter, Facebook, ac ati.
	X
	

	Profiad ymarferol neu gysylltiad gweithredol â nodweddion gwarchodedig.
	X
	



